
Schwigger von Blankenstein schenkt dem Kloster Zwiefalten einige
Eigenleute.

Reutlingen, 1295. Ohne Tagesangabe.

In gottes namen. Amen. Ich Swi[g]er [von] Blanche[nsta]in tůn kunt allen
den d[ie] disen b[rie]f sehent lesent oder horent lesen, das ich den erb[æ]ren
herren ab[bet] Eber. und dem con[v]ente von Z[wiveltu]n durch miner sele
willen gegeben han Arnolt den . . . . von Egelingen, Berhtolden sinen bruder,
Irmengart Cůnrad des Suters wirtinne vo[n] T[a]pph[e]n [der vor benemt]o
swester, Giselun die maierinun ze Tapphen, Wilhern und Cůnraden die zwene
ir gebrueder der vor benemten Giselun aigelichen mit ir kinden und mit allen
ir nach komenden und mit den rehten, als ich si unz her han gehebet. Ich
vergihe och das ich han getan dis mit des edelen herren willen und gunste
grave Albrehtes von Hohenberk, von dem ich die vor benemten lue te ze lehen
hete, und gibe des zu ainer sicherhait disen brief besigelt mit minem insigel.

Dirre brief wart geschriben ze Rutelingen, do man zalt von. gottes gebue rte
tusent jar zwai hundert jar und fiunfie und nunzek jar.

—

Textabdruck folgt dem Original.

Der Text ist teilweise, durch Abspringen der Tinte, unleserlich.

Abhangendes Siegel, s. WUB, Bd. IX, S. 344, Nr. 3957.

